
VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 4 de outubro de 2023, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 3 de outubro de 2023, relativa á solicitude de deslindamento formulada 
polos representantes dos montes veciñales en man común Portela de Fraga e 
o Comunal de Veiga de Nostre e Sanguñedo nos concellos de Riós e Castrelo 
do Val, e entre o propio Portela de Fraga e o Comunal de Parada, nos concellos 
de Riós e A Gudiña.

Examinada a solicitude de deslindamento formulada polos representantes do monte 
veciñal en man común (MVMC) Portela de Fraga, pertencente á Comunidade de Montes 
Veciñais en Man Común (CMVMC) de Pedrosa, e o Comunal de Veiga de Nostre e San-
guñedo, pertencente á CMVMC de Veiga de Nostre e Sanguñedo, nos concellos de Riós e 
Castrelo do Val, e entre o propio MVMC Portela de Fraga e o MVMC Comunal de Parada, 
pertencente á CMVMC de Parada da Serra, nos concellos de Riós e A Gudiña, resultan os 
seguintes

Feitos:

Primeiro.  O 16.8.2022 a CMVMC de Pedrosa presentou un escrito (REXEL 
2022/2069624) en que solicitan a aprobación dun deslindamento coa CMVMC de Parada 
da Serra e coa de Veiga de Nostre e Sanguñedo.

Coa solicitude achegou a seguinte documentación:

– Acta de deslindamento.

– Certificacións de aprobación das respectivas asembleas xerais.

– Memoria dos deslindamentos.

Segundo.  Posteriormente, a comunidade promotora presentou o 17.1.2023 un escrito 
de emenda (REXEL 2022/173414) co que achegou a seguinte documentación:

– Actas de conciliación levantadas no Xulgado de Paz de Riós.

Terceiro.  O informe do Servizo de Montes da Xefatura Territorial de Ourense con data 
do 20 de xaneiro de 2023 fai constar que a documentación achegada corresponde, dun 
lado, ao deslindamento do perímetro estremeiro entre o MVMC Portela de Fraga, perten-
cente á CMVMC de Pedrosa, e o MVMC Comunal de Veiga de Nostre e Sanguñedo, per-
tencente á CMVMC de Veiga de Nostre e Sanguñedo, desde o vértice núm. 263 (o situado 
máis ao O) ata o vértice 283 (o situado máis ao E), segundo a liña definida pola devasa 
situado ao N do primeiro deses montes, e doutro lado, revísase a estrema entre o propio 
MVMC Portela de Fraga e o MVMC Comunal de Parada, pertencente á CMVMC de Parada 
da Serra, desde o vértice 283 (o situado máis ao N) ata o vértice 297 (o situado máis ao S). 
En consecuencia, o primeiro acordo remata onde empeza o segundo en concreto, no vérti-
ce 283, punto común de ambos os deslindamentos situado no Alto de Bruzo.

Da análise das propostas, así como dos acordos correspondentes cos antecedentes 2, 
3 e 5, conclúese que os vértices 263 e 264 da avinza Pedrosa-Veiga de Nostre e Sangu-
ñedo, malia estaren situados sobre unha devasa, non se pode determinar con seguridade 
que non invadan terreos do MVMC Montes de Cortegada, pois tampouco hai elementos 
que permitan dilucidar que a devasa en cuestión pertenza a un, a outro ou incluso a ambos 
os montes. En consecuencia, considérase que este deslindamento debe comezar no vér-
tice 265, tendo o 264 a consideración de punto auxiliar que permite definir a dirección da 
liña no tramo anterior ao punto 265.

O citado informe considera que a solicitude se axusta ao establecido no artigo 53 da 
Lei 7/2012, do 28 de xuño, de montes de Galicia, polo que propón ao Xurado Provincial a 
aprobación da avinza Pedrosa-Parada da Serra nos termos en que foi presentada, e a da 
avinza Pedrosa-Veiga de Nostre e Sanguñedo entre os puntos 265 e 283 indicados na acta 
de conciliación, tendo o punto 264 a consideración de vértice auxiliar que define a dirección 
da liña no tramo inicial.

Consideracións legais e técnicas:

Primeiro.  A presente resolución dítase o abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segundo.  O artigo 53 da Lei 7/2012, do 28 de xuño, de montes de Galicia, recolle o 
procedemento a seguir no deslindamento entre montes veciñais en man común e esta-

blece que o Xurado Provincial de Clasificación de Montes Veciñais en Man Común, logo 
do exame da documentación presentada, ditara resolución que será publicada no Diario 
Oficial de Galicia e notificada ás comunidades interesadas.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 20 de xaneiro de 2023, o Xurado Provincial de Cla-
sificación de Montes Veciñais en Man Común acordou por unanimidade o día 17 de abril 
de 2023:

Aprobar o acto de conciliación acadado polas xuntas reitoras dos MVMC Portela de 
Fraga, pertencente á CMVMC de Pedrosa, e o MVMC Comunal de Veiga de Nostre e San-
guñedo, pertencente á CMVMC de Veiga de Nostre e Sanguñedo, nos concellos de Riós e 
Castrelo do Val, e entre o propio MVMC Portela de Fraga e o MVMC Comunal de Parada, 
pertencente á CMVMC de Parada da Serra, nos concellos de Riós e A Gudiña.

Contra esta resolución, que pon fin á vía administrativa, poderase interpoñer recurso po-
testativo de reposición perante o Xurado Provincial de Clasificación de Montes Veciñais en 
Man Común de Ourense no prazo dun mes, ou ben directamente recurso contencioso-admi-
nistrativo perante o Xulgado do Contencioso-Administrativo de Ourense, no prazo de dous 
meses contados desde o día seguinte ao desta notificación, de acordo co disposto nos arti-
gos 123 e 124 da Lei 39/2015, do 1 de outubro, do procedemento administrativo común das 
administracións públicas, e nos artigos 8 e 46 da Lei 29/1998, do 13 de xullo, reguladora da 
xurisdición contencioso-administrativa.

Ourense, 4 de outubro de 2023

Luis Jorge Álvarez Ferro 
Presidente do Xurado Provincial de Clasificación 
de Montes Veciñais en Man Común de Ourense

Linea_deslinde

Parada da Serra
Portela de Fraga

  "PORTELA DE FRAGA" E "PARADA DA SERRA"
TÉCNICO/A  REDACTOR/A:

ESCALA: 1/10.000 DATA: 04/2022

O/A TÉCNICO/A 
REDACTOR/A

Fdo.: 

Mª  Luisa Alvaredo CastroColegiada nº253 del COETFOGA

PLANO DE DESLINDE ENTRE OS MVMC DE 

Numero Coord. X Coord. Y
283 642813,45 4655373,56
284 642820,1 4655309,5
285 642797,062 4655103,11
286 642825,783 4655006,98
287 643019,492 4654801,21
288 643050,803 4654570,66
289 643066,254 4654447,6
290 643241,152 4654352,41
291 643362,692 4654207,62
292 643404,212 4654154,83
293 643465,622 4653997,98
294 643541,363 4653818
295 643650,913 4653569,02
296 643713,514 4653310,49
297 643773,841 4653273,5

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 5 de xullo de 2024, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 4 de xullo de 2024, relativa á solicitude de revisión de esbozo formulada polos 
representantes do monte veciñal en man común Comunal de Parada da Serra, 
pertencente á Comunidade de Montes Veciñais en Man Común de Parada da 
Serra, no concello da Gudiña.

Examinada a solicitude de revisión de esbozo formulada polos representantes do MVMC 
Comunal de Parada da Serra, pertencente á CMVMC da Parada de Serra, no concello da 
Gudiña, resultan os seguintes

Feitos:

Primeiro.  O 16.8.2023, a CMVMC de Parada da Serra presentou unha solicitude 
(Rexel núm. 2023/2300003) de revisión de esbozo do MVMC Comunal de Parada da Se-
rra, no concello da Gudiña. 

Coa solicitude achegaron a seguinte documentación:

– Certificación do acordo da Asemblea Xeral do día 18.9.2022.

– Memoria e planos.

– Arquivos xeográficos en formato vectorial.

Segundo.  O Servizo de Montes da Xefatura Territorial de Ourense emitiu un informe 
favorable o día 29 de setembro de 2023 en relación coa citada solicitude. Nel indícase que 
o perímetro obxecto de revisión inclúe zonas do perímetro colindantes con particulares, 
existindo un enclavado con 2 descontinuidades, ao norte e no oeste do lugar de Parada 
da Serra. Estas zonas, de entre 150 e 200 m cada unha delas, permanecen sen revisar ao 
existir dúbidas de propiedade.

A superficie do MVMC Comunal de Parada da Serra resultante resulta de 2.031,69 ha 
fronte ás 1.815 ha da clasificación, o que supón un aumento de superficie dun 12 %.

Tendo en conta o anterior, emítese informe favorable sobre a revisión do esbozo do 
MVMC Comunal de Parada da Serra.

Consideracións legais e técnicas:

Único.  A Lei 7/2012, do 28 de xuño, de montes de Galicia, na súa disposición transito-
ria décimo terceira, establece o procedemento de revisión de esbozos de montes veciñais 
en man común. 

De acordo con ela, os esbozos de montes veciñais integrados nun expediente que, pola 
súa antigüidade, non reúnan as características de fiabilidade e precisión que exixen as no-
vas técnicas topográficas poderán ser obxecto de revisión axustándoos e completándoos 
con aqueles datos e documentos que se consideren necesarios, en particular os requiridos 
para a súa inmatriculación no Rexistro da Propiedade.

De acordo cos feitos e fundamentos de dereito expostos, e tendo en conta o informe 
favorable do Servizo de Montes do día 29 de setembro de 2023, o Xurado Provincial de 
Montes Veciñais en Man Común acordou por unanimidade o día 24 de xuño de 2024:

Aprobar a proposta de revisión de esbozo do MVMC Comunal de Parada da Serra, per-
tencente á CMVMC de Parada da Serra, no concello da Gudiña.

Contra esta resolución, que pon fin a vía administrativa, poderase interpoñer recurso 
potestativo de reposición perante o Xurado Provincial de Clasificación de Montes Veciñais 
en Man Común de Ourense no prazo dun mes, ou ben directamente recurso contencioso- 
administrativo perante o Xulgado do Contencioso-Administrativo de Ourense, no prazo de 
dous meses contados desde o día seguinte ao desta notificación, de acordo co disposto no 
artigo 12 da citada Lei 13/1989, nos artigos 123 e 124 da Lei 39/2015, do 1 de outubro, do 
procedemento administrativo común das administracións públicas, e nos artigos 8 e 46 da 
Lei 29/1998, do 13 de xullo, reguladora da xurisdición contencioso-administrativa.

Ourense, 5 de xullo de 2024

José Antonio Armada Pérez 
Presidente do Xurado Provincial de Clasificación 
de Montes Veciñais en Man Común de Ourense

INFORME: PROPOSTA DE REVISIÓN DE ESBOZO DO
MONTE “COMUNAL DE PARADA DA SERRA”, CMVMC DE
PARADA DA SERRA (A GUDIÑA)

